
     ᑐᓴᒐᒃᓴᖅ 
 

 
ᐊᐅᓚᑦᑎᔩᑦ (ᒥᓂᔅᑕᐃᑦ) ᐋᖅᑭᒃᓯᕗᑦ ᑐᕌᖅᑕᐅᓂᐊᖅᑐᓂᒃ 

ᑮᓇᐅᔭᓕᐅᖅᐸᓪᓕᐊᔾᔪᑎᒃᓴᑦ ᐱᕙᓪᓕᐊᑎᑕᐅᓂᖏᓐᓄᑦ 
ᐸᕐᓇᐅᑎᓂ 

 
ᐃᖃᓗᐃᑦ, ᓄᓇᕗᑦ(ᓯᑦᑏᕝᕙ 19, 2001) - ᓯᕗᓕᖅᑎ ᐹᓪ ᐅᑲᓕᖅ ᐅᖃᓚᐅᖅᑐᖅ 
ᑖᒃᑯᐊ ᒪᕐᕉᒃ ᐅᓪᓘᒃ ᐊᐅᓚᑦᑎᔩᑦ ᐃᖕᒥᒃᑰᖅᑐᑎᒃ ᑲᑎᒪᓂᕆᓚᐅᖅᑕᖓᑦ ᓇᐅᔮᓂ, 
ᑕᐅᑐᒐᖃᓗᐊᖅᑐᑎᒃ ᑮᓇᐅᔭᓕᐅᕈᑕᐅᔪᓐᓇᕋᔭᖅᑐᓂᒃ ᓄᓇᕗᒥ, ᐋᖅᑭᒃᓯᓚᐅᖅᑐᑦ 
ᐱᓕᕆᔾᔪᑕᐅᓂᐊᖅᑐᓂᒃ ᑮᓇᐅᔭᓕᐅᕈᑎᖃᕐᓂᕐᒧᑦ ᐸᕐᓇᒍᑕᐅᓯᒪᓂᐊᖅᑐᓂᒃ 
ᐱᐊᓂᒃᑕᐅᓂᐊᕐᓗᑎᒃ ᐱᒋᐊᙵᕐᓂᖓᓂ ᐊᕐᕌᒎᓂᐊᖅᑐᖅ. 
 
"ᖃᓄᐃᓕᐅᕈᓘᔭᕈᓐᓇᕆᐊᖃᕋᑦᑕ ᐊᒻᒪᓗ ᑕᐅᑐᓪᖑᐊᕈᓐᓇᕐᓗᑕ," ᓯᕗᓕᖅᑎ ᐅᑲᓕᖅ 
ᐅᖃᓚᐅᖅᑐᖅ.  "ᓇᓗᓇᙱᒻᒪᑦ ᑕᐅᑐᒐᖃᕆᐊᖃᕋᑦᑕ ᐳᓚᕋᑦᑐᓕᕆᓂᕐᒥᑦ, 
ᐅᔭᕋᖕᓂᐊᕐᓂᕐᒥᑦ, ᐊᒻᒪᓗ ᐃᒡᓗᒃᓴᓂᒃ ᓴᓇᓂᕐᒥᑦ ᑭᓯᐊᓂ ᐱᑕᖃᕈᓐᓇᕐᒥᔪᖅ 
ᖃᐅᔨᓴᕈᑎᖃᕐᓂᒃᑯᑦ ᐱᕙᓪᓕᐊᑎᑦᑎᓂᒃᑯᓪᓗ, ᐱᓕᕆᔾᔪᑎᒃᓴᖅᑕᖃᕐᓂᖅ ᐅᓪᓗᒥᒧᑦ 
ᐊᙳᑎᓯᒪᔪᓂᒃ ᐊᑲᐅᙱᓕᐅᕈᑎᖃᖅᑎᓪᓗᒍ ᐊᕙᑎᕗᑦ ᐊᒻᒪᓗ ᐃᓕᖅᑯᓯᑐᖃᒃᑯᑦ 
ᐱᓕᕆᐊᖑᕙᒃᑐᑦ.  ᕿᒥᕐᕈᒋᐊᖃᖅᑕᐃᓐᓇᕆᒐᑦᑎᒍ ᓇᓗᓇᐃᔭᕐᓗᒋᑦ ᒫᓐᓇᒨᖓᔪᑦ, 
ᕿᑎᐊᓅᖓᔪᑦ, ᐊᑯᓂᒨᖓᔪᑦ ᑐᕌᖅᑕᐅᓂᐊᖅᑐᑦ ᑮᓇᐅᔭᓕᐅᕈᑎᖃᕈᓐᓇᕐᓂᕐᒧᑦ 
ᐱᕙᓪᓕᐊᔾᔪᑎᒃᓴᖏᑦ ᓄᓇᓕᖁᑎᑦᑕ." 
 
ᓯᕗᓕᖅᑎ ᐅᑲᓕᖅ ᐅᖃᓚᐅᖅᑐᖅ ᐃᓚᖏᑦ ᓄᓇᕗᒥ ᓄᓇᓕᐅᔪᑦ ᐱᕙᓪᓕᐊᑎᑦᑎᓕᕇᕐᒪᑕ 
ᑮᓇᐅᔭᓕᐅᕈᑎᖃᕐᓂᕐᒧᑦ ᐸᕐᓇᐅᑎᓂᒃ ᑐᕌᖓᔪᓂᒃ ᓄᓇᒥᓄᑦ ᐊᒻᒪᓗ ᒐᔭᒪᒃᑯᑦ 
ᐱᓕᕆᖃᑎᖃᕈᒪᖕᒪᑕ ᐃᓚᐅᓂᖃᖅᑐᓂᒃ ᖁᒡᕙᕆᐊᖁᓪᓗᒍ ᑕᒪᓐᓇ 
ᑮᓇᐅᔭᓕᐅᕐᕕᒃᓴᐅᔪᓐᓇᖅᑐᑦ. 
 
"ᐃᑲᔪᕈᒪᓗᐊᖅᑕᕗᑦ ᓄᓇᕗᒥᐅᑦ ᐊᖏᓂᖅᐹᖑᑎᒐᓱᐊᕐᓗᒋᑦ ᑕᒪᒃᑯᐊ ᐊᑐᖅᑕᐅᔪᓐᓇᕐᓂᖏᑦ 
ᐃᓕᖅᑯᓯᑐᖃᒃᑯᑦ ᑮᓇᐅᔭᓕᐅᕈᑕᐅᒐᓱᐊᖅᑐᑦ ᑲᑎᓪᓗᒋᑦ ᑮᓇᐅᔭᓕᐅᕈᑕᐅᔪᓐᓇᖅᑐᓄᑦ." 
ᓯᕗᓕᖅᑎ ᐅᑲᓕᖅ ᐃᓚᒋᐊᕆᓚᐅᖅᑐᖅ.  "ᐅᖃᓕᒪᖃᑎᒋᓪᓗᒋᑦ ᐃᓕᓐᓂᐊᖅᑏᑦ ᓇᐅᔮᓂ, 
ᑎᓕᐅᓚᐅᖅᑕᒃᑲ ᐸᕐᓇᒍᑎᒋᕙᓪᓕᐊᖁᓪᓗᒋᑦ ᐃᖅᑲᓇᐃᔭᕐᕕᒃᓴᓄᑦ ᓄᓇᕗᒥ 
ᓴᖅᑭᓐᓂᐊᖅᑐᓄᑦ ᐊᕐᕌᒍᓂ ᖃᐃᔪᓂ."   

ᐊᐅᓚᑦᑎᔩᑦ ᕿᒥᕐᕈᓚᐅᖅᑐᑦ ᐊᔾᔨᒌᙱᑦᑐᓂᒃ ᐅᖃᐅᓯᒃᓴᓂᒃ ᐃᖕᒥᒃᑯᑦ ᑲᑎᒪᓂᖃᖅᑎᓪᓗᒋᑦ, 
ᐃᓚᐅᓪᓗᑎᒃ ᓄᓇᕗᒥ ᑲᑎᓯᒪᔪᑦ ᑮᓇᐅᔭᓕᐅᕈᑕᐅᔪᓐᓇᖅᑐᑦ, ᓄᓇᕐᔪᐊᓂ 
ᖃᓄᐃᓕᐅᕈᑕᐅᔪᑦ ᐊᒃᑐᐃᕙᒃᑐᑦ ᐅᕙᑦᑎᓐᓂᒃ ᐊᒻᒪᓗ ᐱᕙᓪᓕᐊᑎᑦᑎᓂᕐᒧᑦ 
ᐸᕐᓇᒍᑕᐅᓯᒪᔪᑦ ᐊᓯᖏᓐᓂᒃ ᑲᓇᑕᐅᑉ ᐊᕕᒃᑐᖅᓯᒪᓂᖏᓐᓂ.  ᓯᕗᓕᖅᑎ ᐅᑲᓕᖅ 
ᐅᖃᓚᐅᖅᑐᖅ ᒐᕙᒪᒃᑯᑦ ᑐᓴᖃᑎᒌᒃᑎᑦᓯᓂᖃᕐᓂᐊᕐᓂᖓᓂᒃ ᐱᕙᓪᓕᐊᑎᑕᐅᑎᓪᓗᒋᑦ 
ᓄᓇᕗᒥ ᐸᕐᓇᒍᑕᐅᓯᒪᓂᐊᖅᑐᑦ, ᑖᓐᓇ ᑭᖑᓪᓕᖅᐹᖅ ᑎᑎᖅᑲᖁᑕᐅᓂᐊᖅᑐᖅ 
ᓴᖅᑭᑎᑕᐅᓂᐊᕐᓗᓂ ᐱᒋᐊᙵᕐᓂᖓᓂ ᓄᑖᑉ ᐊᕐᕌᒎᑉ. 
 
ᑐᑭᓯᒋᐊᒃᑲᓐᓂᕈᒪᒍᕕᑦ, ᐅᖃᕐᕕᒋᓗᒍ: 
 
ᐊᓂᑦ ᕘᔅᕗᐊ 
ᑐᓴᖃᑦᑕᐅᑎᓕᕆᔨ 
ᓯᕗᓕᖅᑎᐅᑉ ᐊᓪᓚᒡᕕᐊ 
ᓄᓇᕗᑦ ᒐᕙᒪᖏᑦ 
ᐅᖃᓘᑖ (867) 975-5059 
ᓱᑲᑦᑐᒃᑯᑦ (867) 9755051 
ᖃᕆᓴᐅᔭᒃᑯᑦ: abourgeois@gov.nu.ca 


